PAGE  
9

КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Россия Федерацияса йöзкост овмöслöн организацияяслы веськöдлысь кадръяс дасьтöм котыртöм кузя Коми региональнöй комиссия йылысь

Россия Федерацияса йöзкост овмöслöн организацияяслы веськöдлысь кадръяс дасьтан государственнöй план 2007/08 – 2012/13 велöдчан воясын олöмö пöртöм могысь, мый вынсьöдöма Россия Федерацияса Правительстволöн 2007 во март 24 лунся 177 №-а шуöмöн, Коми Республикаса Правительство шуис:

1. Котыртны Россия Федерацияса йöзкост овмöслöн организацияяслы веськöдлысь кадръяс дасьтöмсö котыртöм кузя Коми региональнöй комиссия да вынсьöдны сэтчö пырысьясöс 1 №-а содтöд серти.

2. Вынсьöдны Россия Федерацияса йöзкост овмöслöн организацияяслы веськöдлысь кадръяс дасьтöмсö котыртöм кузя Коми региональнöй комиссия йылысь положение 2 №-а содтöд серти.

3. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

Коми Республикаса Юралысь                                                           В. Торлопов

Сыктывкар

2007 вося сентябр 24 лун

221 №

ВЫНСЬÖДÖМА
Коми Республикаса Правительстволöн

2007 во сентябр 24 лунся 221 №-а шуöмöн

(1 №-а содтöд)

Россия Федерацияса йöзкост овмöслöн организацияяслы веськöдлысь кадръяс дасьтöмсö котыртöм кузя Коми региональнöй комиссияö
ПЫРЫСЬЯС
	Гайзер В.М
	–
	Коми Республикаса Юралысьöс вежысь – Коми Республикалöн сьöм овмöсса министр (Региональнöй комиссияса веськöдлысь)

	Стукалов И.Е.
	–
	Коми Республикаса экономика сöвмöдöм кузя министр (Региональнöй комиссияса веськöдлысьöс вежысь)

	Мелан И.В.
	–
	Коми Республикаса экономика сöвмöдан министерстволöн экономикалы прогноз сетан да кадръяслысь позянлун сöвмöдан юкöнса медыджыд специалист (Региональнöй комиссияса кывкутысь секретар)

	Блох Э.А.
	–
	Коми Республикаса видз-му овмöс да сёян-юан кузя министрöс вежысь

	Глубокая С.Е.
	–
	Коми Республикаса экономика сöвмöдан министерстволöн экономикалы прогноз сетан да кадръяслысь позянлун сöвмöдан юкöнса начальник

	Долмацын Л.С.
	–
	 Коми Республикаса промышленникъяслöн, асшöр уджалысьяслöн да удж сетысьяслöн котырса олöмö пöртысь директорöс вежысь (сёрнитчöмöн)

	Замятина Т.Е.
	–
	Коми Республикаса архитектура, стрöитчöм да коммунальнöй овмöс кузя министрöс вежысь

	Зимина И.В.
	–
	Сыктывкарса государственнöй университетлöн Содтöд уджсикасö велöдан институтса директор (сёрнитчöмöн)

	Кочетков А.Б.
	–
	Коми Республикаса промышленносьт да энергетика кузя министрöс вежысь

	Корякин Г.Н.
	–
	Коми Республикаса экономика сöвмöдан министерстволöн экономикалы прогноз сетан да кадръяслысь позянлун сöвмöдан юкöнса начальникöс вежысь

	Крестовских Т.С.
	–
	Ухтаса государственнöй техническöй университетлöн экономика да веськöдлан факультетса декан (сёрнитчöмöн)

	Манасарянц С.В.
	–
	Коми Республикалöн торгово-промышленнöй палатаса президент (сёрнитчöмöн)

	Олейник В.П.
	–
	Коми Республикаса Юралысьлöн да Коми Республикаса Правительстволöн Администрацияса Государственнöй службаöн да кадръясöн веськöдланінлöн резерв артмöдан да кадрöвöй анализ нуöдан юкöнса веськöдлысь – Веськöдланінса начальникöс вежысь

	Попова Н.В.
	–
	"Пригородный" ВАК-са персоналкöд удж нуöдöм да социальнöй сöвмöм кузя службаöн юрнуöдысь (сёрнитчöмöн)

	Рок Е.А.
	–
	Коми Республикаса экономика сöвмöдан министерствоын государственнöй веськöдланінлöн экономическöй подув юкöнса консультант

	Степаненко А.В.
	–
	"Профессионал" веськöдлысь кадръяс дасьтан уджтасын участвуйтысьяслöн Коми республиканскöй фондлöн директор (сёрнитчöмöн)

	Эрнст О.В.
	–
	Коми Республикаса экономика сöвмöдан министерстволöн Контроль нуöдан да кадръяскöд уджöн веськöдланінса начальник


ВЫНСЬÖДÖМА

Коми Республикаса Правительстволöн

2007 во сентябр 24 лунся 221 №-а шуöмöн

(2 №-а содтöд)

Россия Федерацияса йöзкост овмöслöн организацияяслы веськöдлысь кадръяс дасьтöмсö котыртöм кузя Коми региональнöй комиссия йылысь

ПОЛОЖЕНИЕ
I. Панас
1. Россия Федерацияса йöзкост овмöслöн организацияяслы веськöдлысь кадръяс дасьтöмсö котыртöм кузя Коми региональнöй комиссия (водзö – Региональнöй комиссия) лöсьöдöма сы могысь, медым отсавны олöмö пöртны Россия Федерацияса йöзкост овмöслöн организацияяслы веськöдлысь кадръяс дасьтан государственнöй план 2007/08 – 2012/13 велöдчан воясын (водзö – Государственнöй план), мый вынсьöдöма Россия Федерацияса Правительстволöн 2007 во март 24 лунся 177 №-а шуöмöн. Коми Республикаын Государственнöй планыс олöмö пöртсьö 2004 – 2008 вояс вылö  "Коми Республикаын уджсикасö велöдан система сöвмöдöм" республиканскöй торъя мога уджтаслысь мероприятиеяс збыльмöдöмöн, мый вынсьöдöма Коми Республикаса 2004 во июнь 4 лунся 29-РЗ №-а Оланпасöн.
2. Региональнöй комиссия подуласьö аслас уджын Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд правовöй акт вылö, Россия Федерацияса йöзкост овмöслöн организацияяслы веськöдлысь кадръяс дасьтöмсö котыртöм кузя комиссиялöн (водзö – Комиссия) решениеяс, индöдъяс, методическöй материалъяс вылö, органъяслöн (чина йöзлöн) решениеяс вылö, кодлöн компетенцияöн лоö Региональнöй комиссиялысь уджсö лöсьöдöм, а сідзжö тайö Положение вылö.

3. Региональнöй комиссияö пырöны Коми Республикаса олöмö пöртысь власьт органъяс петкöдлысьяс, а сідзжö водзвыв сёрнитчöм серти мукöд органысь да организацияысь йöз. Региональнöй комиссияö пырöны Региональнöй комиссияса веськöдлысь, Региональнöй комиссияса веськöдлысьöс вежысь, Региональнöй комиссияса кывкутысь секретар да Региональнöй комиссияö пырысьяс. Региональнöй комиссияö пырысьясöс вынсьöдö да вермö вежны Коми Республикаса Правительство.
4. Региональнöй комиссия уджалö пырся подув вылын. Региональнöй комиссиялöн уджыс збыльмöдсьö уджалан план серти, мый примитсьö Региональнöй комиссиялöн заседание вылын да вынсьöдсьö сылöн веськöдлысьöн.

II. Региональнöй комиссиялöн медшöр могъяс
5. Региональнöй комиссиялöн медшöр могъясöн лоöны:
1) Коми Республикаса олöмö пöртысь власьт органъяскöд йитöд кутöм,  меставывса асвеськöдлан органъяскöд, Коми Республикаса экономика сöвмöдан министерствокöд, коді лоö 2007/08 – 2012/13 велöдчан воясын Россия Федерацияса йöзкост овмöслöн организацияяслы веськöдлысь кадръяс дасьтöм кузя Коми Республикаса олöмö пöртысь власьт уполномочитöм органöн (водзö – уполномочитöм орган), овмöс нуöдысь субъектъяскöд, общественнöй öтувъяскöд, велöдан учреждениеяскöд, веськöдлысь кадръяс дасьтан да найöс уджöдан юкöнын мукöд колана организациякöд öтув удж бурджыка нуöдöмлы отсалöм;
2) веськöдлысь кадръясöс дасьтöмын коланлун, а сідзжö велöдан учреждениеясса велöдысьясöс дасьтöмын, кодъяс велöдöны специалистъясöс Государственнöй план серти, регионлысь коланлунсö тöдмавны отсалöм;
3) Россия Федерацияса экономика сöвмöдан да вузасян министерствоöн, коді лоö Государственнöй план олöмö пöртысь государственнöй заказчикöн (водзö – Государственнöй заказчик), урчитöм квота серти индöм пöрадок кузя специалистъясöс конкурс пыр бöрйыны  отсалöм;

4) велöдчöмсö помалысь специалистъяслысь тöдöмлун да кужанлун бурджыка используйтöм кузя  вöзйöмъяс дасьтöм;

5) нормативнöй правовöй база бурмöдöм кузя вöзйöмъяс дасьтöм да веськöдлысь кадръяс дасьтöм кузя Коми Республикаса нормативнöй правовöй акт балаяс водзвыв видлалöм;

6) регионын Государственнöй план олöмö пöртöм кузя вöзйöмъяс дасьтöм.

III. Региональнöй комиссиялöн медшöр удж
6. Пуктöм могъяссö олöмö пöртöм могысь Региональнöй комиссия:

1) видлалö олöмö пöртысь федеральнöй власьт органъяслысь, Коми Республикаса олöмö пöртысь власьт органъяслысь да меставывса асвеськöдлан органъяслысь, мукöд организациялысь специалистъясöс дасьтöм да бурджыка уджöдöм кузя вöзйöмъяс;

2) видлалö Государственнöй план олöмö пöртöмсö сьöмöн могмöдöм кузя рöскод ыджда да тэчас кузя уполномочитöм органлысь вöзйöмъяс;
3) видлалö Государственнöй план олöмö пöртöм вылö бюджетысь öтдор сьöм источникъяс кыскöм йылысь вöзйöмъяс;

4) дасьтö мукöд государствокöд, а сідзжö Европейскöй союзкöд веськöдлысь кадръяс дасьтöм кузя öтув удж йылысь вöзйöмъяс;

5) отсалö öтувтны да паськöдны организацияясöн веськöдлан да веськöдлысь кадръяс дасьтан отечественнöй да суйöрсайса опыт;
6) отсалö бöрйыны мукöд странаö стажируйтчöм вылö мöдöдöм могысь специалистъясöс;

7) отсалö организацияясса йöзлы, кодъяс котыртöны россияса юрнуöдысь организацияясын стажируйтчöм, да велöдан учреждениеяслы, кöні велöдöны специалистъясöс;

8) котыртö Государственнöй план серти дасьтöм специалистъясöс бурджыка уджöдöм кузя мониторинг нуöдöм;

9) öтув уджалö Коми Республикаын предприятиеясса да организацияясса юрнуöдысьяскöд Коми Республикаын Государственнöй план олöмö пöртан могъяс кузя;

10) котыртö йöзöс юöртан средствоясын Государственнöй план олöмö пöртöм йылысь, специалистъясöс дасьтöм йылысь да велöдчигöн наöн лöсьöдöм проектъяс олöмö пыртöм йылысь юöръяс;
11) отсалö лöсьöдны йитöдъяс Государственнöй план олöмö пöртöмын участвуйтысь предприятиеяс, организацияяс да региональнöй велöдан учреждениеяс костын, а сідзжö сöвмöдны войтыркостса экономическöй кооперация;

12) сетö Комиссияö Комиссиялöн либö Государственнöй заказчиклöн инструктивнöй письмöяс, методическöй вöзйöмъяс да корöмъяс серти юöр да документъяс.
IV. Региональнöй комиссияса веськöдлысь
7. Региональнöй комиссияöн юрнуöдö веськöдлысь. Региональнöй комиссияса веськöдлысьлысь могъяссö олöмö пöртö Коми Республикаса Юралысьöс вежысь, коді курируйтö Коми Республикалысь экономическöй да (либö) промышленнöй сöвмöмсö.

8. Региональнöй комиссияса веськöдлысьлöн вермöны лоны сійöс вежысьяс. Сійöс вежысьяс пиысь öтиöн индыссьö уполномочитöм органса юрнуöдысь. 

9. Региональнöй комиссияса веськöдлысь юрнуöдö Региональнöй комиссиялöн уджöн, а сійö кор абу  – Региональнöй комиссияса веськöдлысьöс вежысь.

10.  Региональнöй комиссияса веськöдлысь тайö Положение серти:

1) котыртö Региональнöй комиссиялысь медшöр могъяс олöмö пöртöм;

2) вынсьöдö Региональнöй комиссиялысь уджалан план;

3) индö Региональнöй комиссиялысь заседаниеяс нуöдан места да кад;

4) вынсьöдö Региональнöй комиссияса заседаниеяслысь сёрнитантор;

5) нуöдö Региональнöй комиссиялысь заседаниеяс;

6) кырымалö Региональнöй комиссия нимсянь документъяс;

7) сетö Региональнöй комиссияса веськöдлысьöс вежысьлы да кывкутысь секретарлы быть збыльмöдöм вылö тшöктöмъяс;

8) видзöдö Региональнöй комиссиялöн решениеяс олöмö пöртöм бöрся.
V. Региональнöй комиссияса кывкутысь секретар
11) Региональнöй комиссияса кывкутысь секретар вöчö татшöм удж:

1) отсалö котыртны да техническöя дасьтыны Региональнöй комиссиялысь заседаниеяс, оформитö Региональнöй комиссиялысь решениеяс;

2) отсалö дасьтыны Региональнöй комиссиялöн заседаниеяс вылын видлалöм вылö материалъяс;

3) нуöдö Региональнöй комиссиялöн заседаниелысь сёрнигижöд;

4) юöртö Региональнöй комиссияö пырысьяслы локтан заседаниелöн лун да кад йылысь да сёрнитантор йылысь;

5) участвуйтö Комиссияöн нуöдан инструктивнöй совещаниеясын.

VI. Региональнöй комиссияын юалöмъяс видлалöм
12. Региональнöй комиссия ассьыс уджсö нуöдö заседаниеясöн, мыйяс нуöдсьöны коланлун серти, но во джыннас öтиысь оз этшаджыкысь.

13. Региональнöй комиссия аслас компетенцияын видлалö юалöмъяс:

1) Региональнöй комиссияö пырысьяслöн, Коми Республикаса олöмö пöртысь власьт органъяслöн вöзйöмъяс кузя;
2) Региональнöй комиссияса веськöдлысьлöн водзмöстчöм кузя.

14. Региональнöй комиссияö пырысьяс сетöны Региональнöй комиссиялöн удж кузя, Региональнöй комиссиялöн заседаниеса сёрнитантор кузя да юалöмъяссö видлалан пöрадок кузя, корöм йöз кузя вöзйöмъяс, участвуйтöны Региональнöй комиссиялöн заседаниеяс кежлö материалъяс да решение балаяс дасьтöмын.

15. Региональнöй комиссиялöн заседаниеса сёрнитантор лöсьöдсьö Региональнöй комиссияса веськöдлысьöн Региональнöй комиссияö пырысьяслысь вöзйöмъяссö тöд вылö босьтöмöн. Колана документъяс да материалъяс мöдöдсьöны Региональнöй комиссияса кывкутысь секретарлы заседание нуöдан лунöдз 10 уджалан лунысь оз сёрöнджык.
16. Региональнöй комиссияö пырысьясöс став колана документ да материал сетöмöн заседание йылысь юöртö Региональнöй комиссияса кывкутысь секретар заседание нуöдан лунöдз 5 уджалан лунысь оз сёрöнджык. 

17. Региональнöй комиссиялöн заседание вылö вермöны корны йöзöс, кодъяс оз лоны Региональнöй комиссияö пырысьясöн.

18. Региональнöй комиссиялöн заседание лыддьыссьö правомочнöйöн, сэні кö лоö сэтчö пырысьяслöн джынсьыс унджыкыс.

VII. Региональнöй комиссиялысь решениеяс примитöм

19. Региональнöй комиссияö быд пырысьлöн эм öти гöлöс, гöлöсъясыс кö öтмындаöсь, веськöдлысьлöн гöлöсыс лоö решайтанаöн.
20. Региональнöй комиссия примитö решениеяс Региональнöй комиссияö пырысьяс лыдысь унджык гöлöсöн.

Региональнöй комиссияö пырысьяс, кодъяс абу сöгласöсь примитöм решениеöн, вермöны лöсьöдны да пуктыны примитöм решение дорö ассьыныс видзöдлассö.

21. Региональнöй комиссиялöн решениеыс оформитсьö гижöдöн да кырымавсьö Региональнöй комиссияса веськöдлысьöн да кывкутысь секретарöн.

VIII. Кывкöртöдъяс

22. Тайö Положение серти уджсö олöмö пöртöм могысь Региональнöй комиссия вермö корны Региональнöй комиссияö пырысьяслысь, мукöд органлысь да организациялысь юöрсö сы мында, мыйта колö Региональнöй комиссиялöн компетенцияö пырысь юалöмъяс тыр-бура, уна боксянь да подулалöмöн видлалöм вылö.
23. Тыр-бура да уна боксянь юалöмъяссö видлалöм вылö Региональнöй комиссия вермö корны экспертъясöс.

24. Региональнöй комиссиялысь уджсö котыртö да документъясöн могмöдö Коми Республикаса экономика сöвмöдан министерство.

Комиöдіс   Афанасьева Е.Е.

